
*بەبۆنەی بڵاوكردنەوەی بەرهەمی نوێت چ پەیامێكت هەیە بۆ 
جەماوەر و عاشقانی دەنگ و هونەری خۆت؟

- ح������ەز دەكەم لەم مینب������ەرەوە ئەوە بڵاوبكەمەوە كە بەڕاس������تی 
زۆر دڵخۆش بووم بەو پێش������وازییە گەرمەی خەڵكی خۆشەویس������ت 
و هی������وادارم ئەم ئەلبوومەم جێ������گای رەزامەندی هەموو لایەك بێت 
و پەیمانیان پێ دەدەم كە هەمیش������ە لە كاری جوان بێبەشیان نەكەم 
و هیوادارم توانیبێتم س������اتێك لە س������اتەكانی ژیان لەگەڵ خۆشی و 

ناخۆشییەكانتان بووبێـتم.
* بۆچی تا دوایین س������ات لایەنی بڵاوكردنەوەی بەرهەمەكەت 

ئاشكرا نەبوو؟
- لە راستیدا من وەك خۆم هەموو كارەكانی ئەو ئەلبوومەم تەواو 
كرد بوون لەگەڵ كۆمپانیای كۆرەك میوزیك توانیمان گرێبەستێك بە 
ئەنج������ام بگەیەنین بۆ ئەنجام گەیاندنی بڵاوكردنەوەی ئەم ئەلبوومە 
بەو ش������ێوەیەی ئەوان ببن بە سپۆنسەری ئەم كارە، بۆیە زووتر باس 
نەك������را، كۆرەك میوزیك زۆر بە جوانی كاری بڵاوكردنەوەیان ئەنجام 

داوە كە شایەنی سوپاسن.
* بۆچی 14 تراك لە یەك بەرهەمدا، ئایا ئەمە زۆر نییە؟

- بێگومان من ماوەی 4تا 5 س������اڵ دەبێ������ت هیچ بەرهەمێكی 
هونەری تازەم پێشكەش نەكردووە، هەر بۆیە پێم خۆش بوو گوێگرانی 
خۆم بە زۆرترین كاری هونەری خۆم خزمەتیان بكەم و ئەگەر بتوانم 

هەمیشە بەم شێوەیە كار دەكەم.
* بەرهەمی پێشووت )دییەم( زۆر سەركەوتوو بوو، پێشبینی ئەوە 

دەكەیت ) لێم ببورە( هەمان سەركەوتن بە دەست بهێنێت؟
- بێگومانم لەوە وابزانم خەڵكی خۆشەویس������ت ش������ایەت حاڵن، بە 
هەمان شێوەی لەم ئەلبوومەمدا كاری زۆر جوانم تێدا كردووە و ئێستا 
لە سەرتاسەری كوردس������تان و دەرەوەش بەر هەمی نوێم )لێم ببورە( 
بڵاوبۆت������ەوە هەر بۆیە چاپی دووەمی ل������ەم رۆژانەدا بڵاودەكرێتەوە 

و بە پێی پێشبینی و بۆچوونی س������ەنتەرەكانی بڵاوكردنەوەی كارە 
هونەرییەكان لە ماوەی 4 س������اڵی رابردوودا هیچ سیدییەك ئەوەندە 
بە گەورەیی و گەرمی پێش������وازی لێ نەك������راوە، بێگومان ئەمەش 
جێگای دڵخۆش������ی منە، سوپاس بۆ ئەو سەنتەرانەش كە توانیویانە 

بە شێوەیەكی جوان بڵاوی بكەنەوە.
* تا ئێستا هیچ كلیپ بۆ گۆرانییەكانی نەكراوە؟

- بەڵ������ێ ئەوە بوو هەر لەگەڵ بڵاوكردنەوەی ئەلبوومەكەم كلیپی 
)دڵ������ی من( بڵاوكرایەوە، هەروەه������ا دوو كلیپی دیكەم بۆ كردووە بە 

شێوەی فیلم كوالیتی و لە داهاتوویەكی زوودا دەیبینن.
*بۆچ������ی وەك زۆرب������ەی هونەرمەندان نەهات������ی و لە هەولێر لە 

كۆنگرەیەكی رۆژنامەنووسیدا بڵاوی بكەیتەوە؟
- لە راس������تیدا دەرفەتی ئ������ەوەم نەبوو بتوانم ل������ە گۆنگرەیەكدا 
لەگ������ەڵ هەموو ئەوانەی لە رۆژنامەكان یان لە دەزگاكانی دیكەی 
راگەیاندن������دا كار دەك������ەن لە نزیك������ەوە وەڵامی هەموو پرس������یار و 
تێبینییەكانی������ان بدەمەوە، بەڵام بە ئومێدم ل������ە داهاتوویەكی نزیكدا 

بتوانم ئەو كارە بكەم.
* تۆ پێشتر گوتت حەز ناكەم زوو دەركەوم مەگەر كارێكی باشم 

پێ نەبێت، ئایا ئەم بەرهەمە نوێیەت بەو شێوەیە كە تۆ دەتەوێت؟
- بەڵێ لە راستیدا من كەسێكم تەنیا بۆ دەركەوتن كاری هونەری 
ناكەم، هەر بۆیەش لە زۆر پرۆگرامی تەلەفزیۆنەكانیش������دا بەشدار 
نابم، بەڵام ئەم كارەم ش������ایەنی ئەوەیە كە بتوانم لە چەند كەناڵێكی 

تەلەفزیۆنیدا لەسەری بدوێم، وەك خۆم حەز بە دەركەوتن ناكەم.
* لە كارەكانی پێش������ووتدا تێكەڵاوییەك هەیە لە رێتمەكاندا، تا 

چەند خۆت لەم شێوەدا سەركەوتوو دەبینی؟
- ئەوەی راستی بێت ئەم كارە نوێیەشم هەر بەو جۆرە ئەنجامداوە 
و پێم وایە بەم ش������ێوەیەی كار كردنم هەمیش������ە سەركەوتن بەدەست 
دەهێنم، ئێم������ە دەبێ ئەوە بزانین كە میللەتی ئێمە گوێی بە هەموو 

ه������ەر لەو كات������ەوەی كە بۆ 
یەكەمج������ار هونەرمەن������دی لاو 
ئەژدەر وەهبی دەركەوت و ناسرا 
و  هونەر  ش������ارەزای  ئەوانەی 
بەهرەی هونەری و دەنگخۆشین 
كە  دەكرد  ئەوەیان  پێش������بینی 
و،  پرشنگدار  پاش������ەڕۆژێكی 
ئەگەر بورا هەبێت ئەوا دەتوانێت 
پێشكەش  بەرچاو  خزمەتێكی 
بە هون������ەری كوردی بكات لە 
رێگای دەنگە خۆش������ەكەیەوە، 
ه������ەر واش دەرچوو بەرهەمی 
دەری  گەواه������ی  )دیی������ەم( 
لەم  چونكە  راس������تییەیە،  ئەم 
بەرهەمەدا توانا هونەرییەكانی 
زیاتر بۆ جەم������اوەر روون بۆوە 
و ئەوی������ش هەرچی لە توانایدا 
هەب������وو پێشكەش������ی ك������رد و 
سەركەوتنێكی  ئەنجامەكەشی 
بێ وێنە و رەزامەندی جەماوەر 
و عاش������قانی دەنگی خۆی و 

هونەری كوردی.
ماوەیەك بەر لە ئێس������تا دوا 
بەرهەم������ی هونەرمەند ئەژدەر 
وەهبی لە لای������ەن كۆمپانیای 
ك������ۆرەك میوزیك������ەوە لە هەر 
كوردس������تان  پارچەی  چ������وار 
كوردس������تانیش  دەرەوەی  لە  و 
پێش������یبینی  بەپێی  بڵاوبۆوە، 
س������ەنتەرەكانی  لێكدانەوەی  و 
داب������ەش كردن������ی بەرهەم������ە 
هونەریی������ەكان ئ������ەم بەرهەمە 
ب������ە یەكێك لە پڕ فرۆش������ترین 
ئەم  هونەرییەكانی  بەرهەم������ە 
س������اڵ دادەنرێ������ت، بۆی������ە بە 
پێویستمان زانی ئەم دیمانەیەی 
لەگەڵدا ساز بكەین بۆ ئەوەی 
لە نزیكەوە باسی بەرهەمەكەی 

بكات.

ئەژدەر وەهبی:

 هەر كەسێك ئازادە گوێ لە چی دەگری

رێتمەكان راهاتووە و بە هەموو س������تایلێكیش، هەر بۆیە من لەم دوو 
رووەوە لەم ئەلبوومەدا كارم كردووە.

* بۆچی تا ئێس������تا وەك پێویس������ت لە كوردس������تان كۆنسێرت و 
ئاهەنگ ساز ناكەی؟

- لێرەدا پێویس������تە ئاماژە بە ش������تێك بكەم كە شایەنی باس كردنە 
ئەویش ئەوەیە كە تا ئێس������تا لە زۆر ش������وێنەوە پێم وتراوە بۆ ئەوەی 
ئاهەنگ س������از بكەم بەتایبەتی كۆمپانیاكان هەروەها تەلەفزیۆنەكان 
و لە لایەنە سیاسییەكانیش������ەوە، بەداخەوە تا ئێستا ئەو دەرفەتەم بۆ 
نەرەخساوە، بەڵام لە داهاتوودا لە نیازم كارێكی گەورە لە كوردستان 
بەتایبەتی لە ش������ارە جوانەكەی هەولێ������ری پایتەخت بەو هیوایەم لە 

ئایندەیەكی نزیكدا بتوانم ئەو كارە بكەم.
* ئێستا بەشێك لە هونەرمەندان لە جیاتی ئەوەی بەرهەمێك بڵاو 
بكەنەوە گۆرانییەك بە ش������ێوەی سنگڵ دەڵێن و بڵاوی دەكەنەوە ئەم 

دیاردەیە چۆن دەبینی؟
- من تەنیا دەتوانم باس لەڕای تایبەتی خۆم بكەم بەڕای من ئەم 
كارە خراپ نییە و پێم وایە لە هەموو دونیا ئەم شێوە كاركردنە هەیە، 
ب������ەڵام بە بۆچوونی من لە ناو هون������ەری كوردیدا ئەمە دەگەڕێتەوە 
سەر باری ئابووری ئەو هونەرمەندە، چونكە ئەگەر كاری ئەلبوومێك 
بكەیت ئەوا پێویس������تی بە خەرجی و مەس������رەفێكی زۆر هەیە و لە 
دوایی������دا هونەرمەندی كورد هیچی بۆ ناگەڕێت������ەوە، بەڵام ئەگەر 
كاری سینگڵ بكات ئەوا گوێگرانی خۆی بێبەش ناكات و دەتوانێت 
هەمیشە بێبەشیان لە دەنگ و هونەرەكەی، دووبارە دەڵێمەوە بە بڕوای 

من ئەمە هەمووی دەگەڕێتەوە بۆ باری ئابووری هونەرمەند.
* ب������ەڕای تۆ مافی هونەرمەندی ك������ورد چۆن و لە لایەن كێ 

دەخورێت؟
- من تێناگەم تا ئێستا هونەرمەندانی كورد هیچ مافێكی هەیە 
ت������ا باس لەوە بكەین كە مافیان دەخورێ������ت، ناتوانین تەنیا لە چەند 

دێڕێكدا باس������ی لێوە بكەین، بەڵام تەنها ئەوە دەڵێم هیوادارم رۆژێك 
لە رۆژان شوێنێكی تایبەت دابنرێت بۆ مافی هونەرمەندان، چونكە 
هونەرمەندان هەمیش������ە مافیان خوراوە چ ل������ە دەرەوە چ لە ناوەوەی 

كوردستان بێت و لەم بوارەوە نموونەشمان زۆرە.
*زۆر جار باس لە دیاردەی ئەرابیسك و ئەم جۆرە دیاردانە دەكرێت 
لە نێو هونەری كوردیدا، پێت وانییە ئەم مەس������ەلەیە زیاد لە پێویست 

باس كراوە؟
- ئەم مەس������ەلەیە ئێستا زۆر بڵاوە لە كوردستان و هەموو كەسێك 
باسی دەكات بەتایبەتی لەناو هونەرمەندان و لە سایت ورۆژنامەكان 
و دەزگاكانی راگەیاندن، بەڵام من تەنها ئەوە دەڵێم ئەو كەسەی حەز 
بەم ش������ێوازە نەكات با گوێی لێنەگرێت ل������ە لایەن خۆیەوە با كاری 
دیكە بكاتەوە و بە س������تایلی خۆی كار بكات و هەر هونەرمەندێ با 

بە شیوازی خۆی كار بكات.
* بۆچ������ی هەندێك لە هونەرمەندان پش������ت بە موزیكژەنی بیانی 
دەبەس������تن لە كارەكانیاندا لەجیاتی ئ������ەوەی كار لەگەڵ موزیكژەنی 

كورد بكەن؟
-ئەم پرسیارە لە روانگەی خۆمەوەی دەتوانم وەڵامی بدەمەوە، من 
ئێس������تا لە دەرەوەی وڵات دەژیم لێرە موزیكژەنەكانمان بڵاوبوونەتەوە 
و هەریەكیان لە ش������وێنێكی جی������اواز و دوور دەژین ئەمەش كارێكی 
سەختە ئەگەر بتەوێ كۆیان بكەیتەوە هەر بۆیە هەوڵ بۆ ئەو كەسانە 

دەدەین كە نزیكی خۆمانن.
من زۆرم پێخۆشە هەردەم لەگەڵ موزیكژەنە كوردییەكاندا كار بكەم 
هەموویان هاوڕێی منن و زۆریش خۆش������م دەوێن، من لە زۆر شوێنی 
دیكەش باس������م لەوە كردووە كە هیوادارم بتوانم كارێك لە كوردس������تان 
بە ئەنجام بگەیەنم و موزیكژەنان������ی كوردم لەگەڵدا بێت ئومێدەوارم 

بتوانم ل������ە ماوەیەكی زوودا ئەو 
هونەرمەندان������ی  بك������ەم،  كارە 
ئێم������ە روو دەكەن������ە توركیا یان 
ئێران لە راس������تیدا هۆكاری ئەم 
دیاردەیە ئەوەیە كە لەو وڵاتانە 
زۆر بە ئاس������انی كارەكانت بۆ 
ئەنج������ام دەدەن، وەك خۆش������تان 
كار  كاتێك  ئێمە  هونەرمەندانی 
بۆ س������یدیەیەك دەك������ەن هەموو 
ئەركەكەی لەسەر شانی خۆیانە 
و هونەرمەندانی������ش زۆر پێوەی 
كەس  هی������وادارم  دەبن،  ماندوو 
نەكات  لە هونەرمەندان  گلەیی 
و رەخنەی ئەوەی������ان لێنەگرێت 
كاتێ������ك دەچنە وڵات������ی دیكە 
بۆ كاری هون������ەری بەتایبەتی 
هونەرمەندان������ی دەرەوەی وڵات 
بەو ئومێدەی س������تۆدیۆی باش 
لە كوردستان دابنرێت بۆ ئەوەی 
هەموو هونەرمەندان روو بكەنەوە 
كوردستان و لەوێ كاری خۆیان 

بە ئەنجام بگەیەنن.

بە پێی پێشبینی و بۆچوونی 
سەنتەرەكانی بڵاوكردنەوەی 
كارە هونەرییەكان لە 
ماوەی 4 ساڵی رابردوودا 
هیچ سیدییەك ئەوەندە بە 
گەورەیی و گەرمی پێشوازی 
لێ نەكراوە

من تێناگەم تا ئێستا 
هونەرمەندانی كورد هیچ 
مافێكی هەیە تا باس لەوە 
بكەین كە مافیان دەخورێت 

چۆن ئاوازی توركیم 
گوتووە، ئامادەم 

ئاوازی كوردیش بڵێم

ئەمەل حیجازی بۆ گوڵان:

ئەمەل حیج������ازی هونەرمەندێك دەنگ 
ناس������كە و گۆرانییەكانی گوزارشت لە 
خۆشەویس������تییەكی راس������تەقینە دەكەن 
ه������ەر بۆیە ه������ەر كەس������ێك گوێی لێ 
بێت هەس������ت بە رەسەنایەتییەك دەكات، 
چونك������ە گۆرانی و ش������ێوەی گوتنی 
ئەمەل تا رادەیەكی زۆر جیاوازی هەیە، 
هەرچەندە ئەوی������ش وەك زۆربەی كچە 
رووبەرووی  لوبنانیی������ەكان  گۆرانیبێژە 
رەخن������ەی زۆر بۆوە، ب������ەڵام ئەمە وای 
نەكرد كە كاریگەرییان بەس������ەر بەردەوام 
بوونی������دا هەبێت، بۆی������ە دوای ئەوەی 
ژیان������ی هاوسەریش������ی پێكهێن������ا هەر 
خەریكە گرنگی بە گارە هونەرییەكانی 
پەیوەندییەكدا بە  ل������ە  خ������ۆی دەدات، 
تەلەفۆن ئەمەل حیجازی بەم ش������ێوەیە 

وەڵامی پرسیارەكانی داینەوە.
دیمانە/ خەلیل بلەیی
Xalil2001@yahoo.com

* ئایا ش������ووكردن و دووگیانی نەبوونەتە هۆی دوورخستنەوەت 
لە كاری هونەری؟

- بێگوم������ان هەر گۆڕانكارییەكی نوێ ل������ە ژیانی هونەرمەند 
كاریگەری دەبێت لەس������ەر ئەو رەوتەی كە ئەو پێش������تر لەسەری 
چووە، رەنگە وەك جاران كات������ی نەبێ و نەتوانێت هەموو كاتی 
خۆی بۆ كاری هونەری تەرخان بكات، ئەمەش زۆر ئاس������اییە 
بەتایبەت������ی بۆ ئافرەت، منیش وەك هەر ئافرەتێك ش������وو كردن و 
سكپڕ بوون تا رادەیەك كاریگەرییان هەبوو، بەڵام نەگەیشتە ئەو 
رادەی������ەی دوورم بخەنەوە بەڵكو تەنیا راوەس������تانێكی كاتی بوو، 
ئێستا خۆم ئامادە دەكەم بۆ تۆمار كردنی كلیپێكی و نوێ و بەم 
زووانە دووبارە دەگەڕێمەوە س������ەر كار و چالاكییە هونەرییەكانی 

خۆم.
* بەر لە چەند س������اڵێك لۆك و شێوەی خۆت گۆڕی و هەندێك 
كەس رەخنەشیان لێگرتی هۆكاری ئەو گۆڕانكارییە چی بوو؟

- من خۆم هەمیشە حەز لە نوێكاری دەكەم بۆیە ئەو دەركەوتنەی 
من شێوەی دیكە لێكدرایەوە هەرچەندە ئەگەر بمزانیبایە دەكاتە 
ئ������ەو رادەی������ە رەنگە هەر پێ������ی رازی نەبام، بەڵام ئێس������تا من 
گەڕاومەت������ەوە س������ەر لۆكی كۆنی خۆم و تەنی������ا بۆ ماوەیەكی 
دیاریك������راوە لە یەك كلیپیدا گۆڕی بووم ئەویش لەس������ەر داوای 

دەرهێنەر بوو، چونكە كلیپەكە وای دەخواست.
* زۆر كلیپت هەیە كە هەر یەكیان س������یناریۆیەكی جیایان هەیە 
هەندێكیان س������ەمای تێدایە هەندێكی دیكە خەم و ناخۆش������ی، 
كامی������ان كاریگەریی ئیجابیی������ان هەب������ووە بەتایبەتی لە لایەن 

جەماوەرە؟
- بەراس������تی هەموو كلیپەكان كاریگەری ئیجابی خۆیان هەبوو، 
ئارەزوو و یستی خەڵك جیایە لەگەڵ یەكتری، هەندێكیان )بیاع 
الورد( یان زۆر بە دڵ بوو هەندێكی كلیپەكانی دیكەیان بە دڵ 
بوو، بەڵام پێویس������تە لەسەر هونەرمەند و دەرهێنەر بزانێت لە هەر 
كلیپێك������دا چۆن دەربكەوێت، چونكە هەر كلیپێك پێویس������تی بە 
سیناریۆ و ش������ێوەی دەركەوتنی تایبەت هەیە، ئەگەر هۆنراوەكە 
باس لە خەم و ناخۆش������ی بكات دەبێ بە شێوەیەك دەربكەوێ كە 
گوزارشتی لێ بكات، بەڵام هەر گۆرانییەك كاریگەری خۆی 

هەیە لە رووی هونەرییەوە.
* زۆر لە كچە هونەرمەندەكان پش������ت ب������ە وروژاندنی زیاد لە 

پێویست دەبەستن بۆ سەركەوتن رات چییە بەرامبەر بەمانە؟
- هەر كەسێك ئازادە بۆ خۆی چۆن دەردەكەوێ، من خۆم دژی 
ئەو ش������ەپۆڵەم كە ئێستا هەیە و پش������ت بە وروژاندن دەبەستێت 
و پێموای������ە ئەمە هونەر نیی������ە و ناكرێ ئەو جۆرە كەس������انەش 
ب������ە هونەرمەند ناوببرێن، بەڵام خەڵكانێك ه������ەن حەز لەو جۆرە 

دەركەوتنە دەكەن.
* ئەی ئەوانەی پشت بە جوانی دەبەستن؟

- ئەمەش ب������ۆ ماوەیەك������ی دیاریكراوە، پێموای������ە ئەمانە نابنە 
هونەرمەندی وا كە بە تێپەڕبوونی كاتباس������یان بكرێت، تەنیا لە 

ماوەیەكدا دەردەكەون ئەو ماوەیەش زۆر كورتە .
* ئەگەر داوات لێبكرێت بەدش������اری لە كارێكی س������ینەماییدا 

بكەیت رازی دەبی؟

- كاری س������ینەماییم پێش������كەش كراوە، بەڵام ئێستا بیری لێ 
ناكەمەوە، چونكە ئەو كات������ەم نییە تەنانەت لە بواری گۆرانی 
گوتنیشدا كەم تەرخەمم و هەر كارێكیش ئەگەر كاتی تەواوی 

بۆ تەرخان ناكەی كەم تەرخەم دەبی تێیدا، من ئێستا ئەركی 
ماڵەوەم لەسەر ش������انە هەروەها سكم هەیە بێگومان ئەو 

كاتەم نییە فریای هەموو كارەكانم بكەم، جگە لەمە 
من گۆرانیبێ������ژم نەك ئەكتەر رەنگە بەهرەی ئەوەم 
نەبێت ببم بە ئەكتەر و پێموانییە ئەوانەی گۆرانی 
دەڵێن و ئەكتەرن لە یەك كاتدا س������ەركەوتوو بن، 

بۆیە بیرۆكەی نواندن زۆر لە منەوە دوورە .
* ریكلام تا چەند بۆ هونەرمەند گرنگە؟

- من دەڵێم نەك بۆ هونەرمەندی گۆرانیبێژ 
بەڵكو بۆ هەموو ئەو كەس������انەی كە لەنێو 
كۆمەڵگادا ناوبانگی������ان هەیە زۆر گرنگە 
وەك یاریزان و ئەكتەر و دەبێتە هۆی ئەوەی 
زیاتر دەركەوێت، هەروەها بۆكۆمپانیاكانیش 
س������وودی زۆری هەی������ە، چونكە ئەوانیش 
س������وود لە ناوبانگی ئەو كەسانە وەردەگرن 
و لە كۆتاییدا سوودی ماددی زۆریان پێ 
دەگات، گرنگ ئەو نرخە نییە كە دەدرێتە 
هونەرمەند گرنگ ئەوەیە ئەو دەركەوتنە 
لە رووی ماعنەویشەوە سوودی هەبێت.

*گرنگترین ئ������ەو گرفتانەی هاتوونەتە 
سەر رێگات؟

- م������ن وەك ه������ەر هونەرمەندێكی دیكە 
دووچاری گرفتی جی������ا بوومەتەوە، زۆر 

جاریش گرفت������ەكان ئەوەندە گەورە نەبوون كە 
بەو شێوەیە باسیان لێوە بكرێت، بەڵام دەزگاكانی 
راگەیاندن گەورەیان كردووە، بۆ نموونە كاتێك 

باس������یان لەوە كرد كە من رێگام لێگیراوە 
بچم بۆ وڵاتی كوێت، گرفتەكە بەو شێوەیە 
نەبوو و هەر دەوڵەتێكیش مافی خۆیەتی 
رێگا بە هەر كەس������ێك ب������دات بچێتە ناو 
خاكەكەیەوە یان نا، هەروەها س������ەردەمێك 
باسی دەركەوتنی منیان دەكرد لە كلیپی 
)بی������اع الورد( و ش������ێوەی دەركەوتنم لەو 
كلیپی������ەدا، ئەمەش بە هەڵ������ە لێكدرایەوە 
ئەگەر من بمزانیبایە ئاوا باسم دەكرێت بە 

هیچ شێویەك رازی نەدەبووم.
* كەواتە تۆ ئاگادار نەبووی؟

- نەخێر بە هیچ ش������ێوەیەك، چونكە من 
مرۆڤێكی مولتەزمم و لە خانەوادەیەكی 
موحافیزكارم و هیچ كاتێك پەیوەندی 
نێوان خۆم و خوام نەپساندووە، بگرە زۆر 
پابەندم بە رۆژوو گرتن و نوێژەكانم و 
زۆر ج������ار لە مانگی رەمەزاناندا من 

لە كاری هونەری دادەبڕێم، تەنانەت چەند جارێك باسی ئەوەم 
كردبوو كە زۆر ئاس������اییە من حیجاب بپۆشم، بەڵام تا ئێستا 
بیرم لەوە نەكردۆتەوە واز لە گۆرانی بهێنم، چونكە دەبێ ئەو 

كارە بە قەناعەتەوە بكەم.
* ئەی بۆ بەو شێوەیە باس كرا؟

- هەندێ������ك رۆژنامەن������ووس ه������ەن دەیان������ەوێ هونەرمەندە 
س������ەركەوتووەكان لە كاری بخەن و گرفتیان بۆ دروست بكەن 
ئەویش ب������ە وروژاندنی هەندێك ش������تی دوور لە راس������تی و 

گەورەكردنی هەندێك شتی بچووك.
* كەسێك هەیە رقی لە تۆ بێت؟

- م������ن ناتوانم ناوی هیچ كەس������ێك بهێن������م، چونكە هەموو 
هونەرمەندان تووش������ی حاڵەتی وا دەبنەوە، بەڵام لە كۆتاییدا 

هەموو شتەكان ئاشكرا دەبن .
* ئایا زانیاریت هەیە كە جەماوەرت لە كوردستان هەیە؟

- زۆر خۆشحاڵم هیوادارم بتوانم رۆژێك لە رۆژان ئاهەنگیان 
بۆ ساز بكەم.

* ئەی سەبارەت بە هونەری كوردی؟
- ئەوەی راس������تی بێت زانیاری ئەوت������ۆم نییە، بەڵام ئەگەر 
گوێم لە هونەر و گۆرانی كوردی ببێت بتوانم س������وودیان لێ 

ببینم .
* ئای������ا جگە لە مۆس������یقای عەرەبی س������وودت لە ئاوازی 

گەلانی تر وەرگرتووە؟
- من لە ئاوازی توركی گۆرانی گوتووە وەك گۆرانییەكانی 
)زمان( و )اخر غرام( ل������ەم رووەوە هیچ گرفتێكم نییە لە 
بەكارهێنان و سوود وەرگرتن لە ئاوازی بیانی ئەگەر خۆش 
بێ������ت جا هی كێ بێ������ت و لە هەر ش������وێنێك بێت، چونكە 
مۆس������یقا هیچ ناس������نامەیەكی دیاریكراوی نییە، گرنگ 
ئەوەی������ە مۆس������یقاكە خۆش بێ������ت و گۆرانییەكەش مانای 

هەبێت.

* كەوات������ە ئەگەر ئاوازێكی كوردیت بەر گوێ كەوت و بە 
دڵت بوو دەیڵێی؟

- بێگومان زۆر ئاساییە ئەگەر بیڵێم.
* گەلی لوبنان بەوە ناس������راوە كە عاشقی ئازادییە، ئایا تۆ 
چۆن دەروانییە كێش������ەی گەلی كورد لە عێراق و نوركیا و 

سوریا و ئێران؟
- گەل������ی كورد گەلێكی زوڵم لێكراوە بە درێژایی مێژوو، من 
لە خوا داواكارم كە لە داهاتوویەكی نزیكدا ئازادی رادەربڕینی 
خۆی بەدەست دەهێنێت و وەك هەموو گەل و نەتەوەكانی جیهان 
بە ئاش������تی و ئازادی بژێت و بە گشت مافەكانی خۆی شاد 
بێت، ئێمە لە لوبنان زۆر ئازار و ناخۆش������یمان چەشتووە لەبەر 
ئەوە رەنگە زیاتر لە گەلانی تر هەس������ت بە ئێش و ئازارەكانی 

بكەین.
* دوایین كارە هونەرییەكانت چین؟

- دو وكلیپ������م تۆمار كردووە یەكیان بەن������اوی ) قلبی ناداك( 
دووەمیش������یان بەناوی )دق المای( یەكەمی������ان لەم هەفتەیە 
لەكەناڵی رۆتانا دادەبەزێت ئەوی دیكەش������یان دوای دووانگی 
دیكە دادەبەزێت هیوادارم بە دڵی جەماوەر بێت و ئێوەش گوێتان 
لێی بێت، چونكە ئەوەی گوێبیس������تی بووبم گەلی كورد زۆر 

حەز لە هونەر دەكات.
* دوا وتەت چییە؟

- بە جەماوەری خۆم لە كوردستان دەڵێم رەنگە من ئاگادار نەبم 
لەوەی لە كوردستان خەڵكانێك هەن گوێ لە دەنگی من دەگرن 
و هون������ەری منیان بە دڵە، ئەمەش بۆ من مایەی ش������انازییە 
ه������ەر بۆیە رازی بووم بە ئەنجامدانی ئ������ەو دیمانەیە لەگەڵ 
ئێوە، هیوادارم خۆش������ی و شادی باڵی بەسەر جیهاندا بكێشێت 
و ئەوان������ەی منیان خۆش دەوێ������ت زیاتر منیان خۆش بووێت و 

هیوای سەركەوتن بۆ ئێوەش دەخوازم لە كارەكانتاندا.

ئەمەل حیجازی
لە بەرواری 1978/2/20 لە ش������اری 
بەیروت لە دایكب������ووە پێنج برای هەیە 
بەناوەكانی ئیبراهیم، یوسف، موستەفا، 

ئەحمەد، مەحمود.
ب������ەر لە گۆرانی گوتن نمایش������كاری 

جلوبەرگ بووە.
یەك������ەم ئەلبوومی لە س������اڵی 2001 

بەناوی ) اخر غرام( بڵاوكردەوە.
ل������ە س������اڵی2002 دووەم ئەلبووم������ی 
ب������ە ناوی)زم������ان( بڵاوك������ردەوە ك������ە 
دەن������ك و س������ەدایەكی زۆری هەبوو و 

سەركەوتنێكی بەرچاوی بەدەستهێنا.
ئێس������تا یەكێكە ل������ە گۆرانیبێژەكانی 
رۆتان������ا و دوای ئەوەی ش������ووی كرد 
ئێستا چاوەڕێی ئەوەیە ببێت بە دایك.

ماوەی������ەك  ئ������ەوەی  دوای 
دەبێت بە س������ەردانێك رووی 
لە وڵاتی س������وید كردووە لە 
كلیپێكی  رابردوودا  ماوەی 
تۆمار كردووە لەسەر ئەركی 
لە  چوارچرا  كۆمپانی������ای 
عەدنان،  سامان  دەرهێنانی 
كلیپ������ی  دوو  هەروەه������ا 
دیكەش������ی ل������ە رێ������گای 
لەژێر  ئارامۆوە  كۆمپانیای 
دەرهێن������ەر  سەرپەرش������تی 

دانیس.
بڕیار  دیك������ەوە  لە لایەكی 
وایە ب������ە بۆنەی ئاهەنگی 
نەورۆزی ئەم س������اڵ ئالان 
عومەر لە سوید ئاهەنگێك 
ل������ە رۆژی نەورۆز س������از 
بكات لەژێر سەرپەرشتی و 
كورد  كۆمەڵەی  چاودێری 

لە سوید.

ئالان عومەر 
لە سوید 
خەریكی 

چییە؟

وەزارەتی رۆش������نبیری 
هەرێم������ی كوردس������تانی 
عێ������راق، لەپایی������زی پار 
كارێكی  س������اڵ)2008( 
و  ج������وان  و  ب������اش  زۆر 

شایس������تەی كرد كاتێك هەستا بە ریز لێنان لە كارمەندانی رادیۆی 
كرماش������ان هەر بەم بۆنەیەوە چەند كۆڕ و ئاهەنگێك س������از كران، لە 
هەولێری پایتەخت وبەرێ������ز فەلەكەدین كاكەیی رۆڵێكی گرنگ و 
لێوەش������اوەی نیش������اندا لە بۆ رێزگرتن لە كارمەندانە ئەو ئێزگەیە، 
ئێزگەی كرماشان لە ساڵانی شەستەكانی سەدەی رابردوو دامەزرا و 
ئەو برا كوردە نیشتمانپەروەرانە خزمەتێكی پڕ بەهای هونەر و ئەدەب 
و ش������یعری كوردیان كرد لە رێگەی بڵاوكردنەوەی بەرهەمەكانیان 
لەو ئێزگەیە، من خۆم ئامادەكردبوو باسێكی ئەو كاتانەی رادیۆكە 
لە ژیاندابوو نووس������یبووم كە لە یەكێ ل������ە رۆژەكانی ئامادەكردبوو 
و فیس������تڤیاڵەكە پێشكەش������ی بكەم لە هەمان كاتیشدا بەراوردێكی 
وردم ئام������ادە كردبوو لە نێوان رادیۆ كوردییەكەی عێراقی لە بەغدا 
و ئەوەكەی كرماش������ان، بەڵام بەداخەوە لەو كاتە رۆژێك پێش دەست 
پێكردنی فیس������تیڤاڵەكە خێزانەكەم دایك������ی مناڵانم لە پڕ كۆچی 
دوایی كرد و سەرس������امی و خەمناكی بۆمان بەجێ هێش������ت، ئیتر 

نەمتوانی داخی گرانم، كارەكەم جێبەجێ بكەم.
جا ئێستاس پاش ئەوەی بڕێك هاتوومەتەوە سەرە خۆم و خەریكم 
دەس������تكەمەوە بە نووس������ینەكانم،، كە یەكێكیان نووسینێكی درێژ و 
بایەخدارە لە بابەت مێژووی دامەزراندنی رادیۆی كوردی بەغدا و 
ناوی كارمەندەكان و زۆربەی ئەو كەسانەی كە بەدرێژایی تەمەنی 
رادیۆكە، بە خزمەتی گەیش������توون و هەریەكە لەلایەن خۆیەوە و بە 
گوێرەی پسپۆڕی خۆی و ئەو بەهرە و توانا و زانیاریانەی كە هەیبوو 
خس������تبوویە خزمەتی رادیۆكە و لەویش������ەوە بۆ خزمەتی جەماوەری 
كوردس������تان و كەلەپ������وور و فەرهەنگ و مێژووی پڕش������نگداری 
كوردستان و دەوڵەمەند كردنی لە مەیدانی هونەری ئاواز و موزیك 

و شیعر و هەموو جۆرە چالاكییە رۆشنبیرییەكانی تر.
 لەو دەم و دەستە جارێ زۆر بە كورتی باسی دامەزراندنی ئێزگەی 
بەغ������دا و هەندێ ناوی ئەوانەی زۆر نزیكی رادیۆی كوردی بەغدا 
بوون، دەكەم تاكو رێگا بە خۆم بدەم و لە وەزیری رۆش������نبیری داوا 
بكەم، وەك پێشنیارێك كە ئەم ساڵ )ساڵی 2009( با لە بەرنامەی 
)رێزلێنان( ئەگەر هەبێ لە ئێستاوە بیری لێ بكاتەوە، چونكە خۆی 
) مامۆس������تا فەلەكەدین كاكەیی وەزیری رۆشنبیری( لە وتەیەكی 

و  میوانان  ب������ەردەم  ل������ە 
فیستڤالی  ئامادەبووانی 
ش������اعیری  لە  لێنان  رێز 
ناس������راوی ك������ورد )خاڵە 
فەرم������ووی)  هێ������دی(، 
لەس������ەر پێشنیاری ش������اعیر هێدی كە داوای كرد مەراسیمی رێز 
لێنان بۆ ش������اعیر گەورە) هێمن ( س������از بكرێ، بە تەماین) واتا 
وەزارەتی رۆش������نبیری( لە س������اڵی داهاتوو رێزلێنان لە كۆمەڵێك 
كەس������ایەتی لە هونەرمەندان و ش������اعیر و ئەدەیبان بنرێ و لەوانە 

هێمن.. تاد(..
 پێویستە ئاماژە بەوە بكرێ رادیۆی كوردی بەغدا، كە لە 19 
تش������رینی دووەمی ساڵی 1929 دەس������تی بە پەخشكردنی هەواڵ 
و گۆران������ی كوردی كرد تا ئەو رۆژەی ب������ە یەكجاری لە ناویان 
بردوو بێدەنگیان كرد، لەكاتی هێرش هێنانە س������ەر بەغدا لە 2003 
بۆ لە ناوبردنی رژێمی دیكتاتۆر بەعس و س������ەدام، زۆر باڵەخانە 
و دەزگای حكووم������ەت و س������یڤلیش لە ناوچ������وون و بە ئاگری 
ش������ەڕەكەی بە سووتاندن و تاڵان كردن و فەوتاندن، و وەك بینیمان 

ئەرشیفی رادیۆ كوردیش بە هەمان دەرد چوو!.
 جێ������ی وەبیر هێنانەوەیە كە لێپرس������راوانی ئ������ەو رادیۆیە و زۆر 
كەس������ی تر درێغیان نەكردووە لە خزمەتكردنی ئاواز و مووزیك و 
بەرهەمی هونەری كوردی وەك : لاوك، حەیران، مەقام، بەستەی 
فۆلكلۆری. ئینجا مێژووی ئەدیبان و ش������اعیران و ش������ارەزایانی 
بواری جیاجیای رۆش������نبیری. هەر هەموو ئ������ەو چالاكییانە لە 
بەرنامەكان������ی رادیۆی كوردی بەغدا پەخ������ش دەكران و دواییش 

دەپارێزران لە ناو دۆلاب و لەسەر رەفەكانی بەشی ئەرشیف.
پەنا بەخوا، ئەگەر یارمەتی بدرێم لەلایەن دەزگاكانی چاپەمەنی 
بەش������ی )مێژووی رادیۆی كوردی بەغدا( لەناو نامیلكەیەك بە 
وێنە و بەڵگەوە ب������ە چاپ دەگەیەنم ئینجا ب������ا ئارەزوومەندانی 
هونەری گۆرانی كوردی و ئاشقانی مێژووی ژیانی كەسایەتییە 
رۆش������نبیرییە نەمرەكانی كوردی بزانن ئەو پێشەنگانە چییان بۆ 

میللەتەكەیان كردووە و بە جێهێشتووە.
تێبینی/ ستافی ئێزگە سەرەتا هەر یەك كەس بوو ئەویش كامیل 
كاكەمین كە خەڵكی س������لێمانی بوو دوای س������اڵانی ناوەڕاستی 
چل������ەكان بێژەر و ئەكت������ەر رەفیق چالاك لە رادی������ۆ دامەزرا، لە 
كۆتایی پەنجاكان عادیل عیرفان و كەریم س������ەعید زانستی هاتنە 

ئێزگە، لە پەنجاكان شێخ حوسێن قەرەداغی هات .

با رادیۆی كوردی بەغداش لەبیر نەكرێ

* ئێس������تا زۆرێك بەرهەم بەمەبەس������تی كاری بازرگانی بەدی 
دەكرێت لە ش������ەقامی هونەری نواندنی كوردی دا پرس������یار ئەوەیە 
ئایا دەكرێت ئەمانە بە هەنگاوی جددی بزانین بۆ خزمەت كردنی 

هونەری كوردی و پێش خستنی؟
- بەداخەوە گوناهە بەمجۆرە كارانە بووترێ بەرهەمی هونەری، 
ئ������ەم كارانە جگە لەوەی ب������ۆ پارە پەیدا كردنن هیچی تر نین و بە 
هیچ ش������ێوەیەك نابێت بخرێتە قاڵب������ی كاری هونەرییەوە تەنها ناو 
زڕاندنێكە بۆ هونەری كوردی و پێویس������تە وەزارەتی رۆش������نبیری 
رێوش������وێنێك دابنێت بۆ رێگەگرتن لەم ج������ۆرە كارانە هەر چەندە 
ئەم قس������انە زۆر دووبارە بوونەتەوە، بەڵام هەر پێویستە باس بكرێت 
ب������ۆ ئەوەی چیتر رێگە نەدرێت بەم ج������ۆرە كارانە لە ژێر چەتری 
هونەری كوردیدا ئەنجام بدرێن و كەس������انێك ب������ە خزمەت كردنی 

هونەری .
* ئەی تۆ چی بە هەنگاوی جددی دەزانیت بۆ پێش خستنی 

هونەری كوردی؟
- بەراس������تی هۆكار زۆرن بۆ ب������رەودان بە هونەری كوردی یەك 
لەوانە س������ازكردنی و ئنجامدانی فیس������تڤاڵی هونەرییە، چونكە 
سازكردنی فیستیڤاڵ خۆی لە خۆیدا جۆرە پێشبڕكییەكە بۆ كاری 

ج������وان و جددیە، بۆی������ە من پێم وایە هەر فیس������تڤاڵێكی هونەری 
شیاوی پێشخس������تنی هونەری كوردییە و نموونەشمان زۆرن لەوانە 
فیس������تڤاڵی ئاڵای زێڕین كە لە لای������ەن بەڕێوەبەرایەتی هونەری 
سینەمای هەولێر ئەنجامدار و كاری هونەری هەموو كوردستانی 
لەخۆ گرتبوو كە بەڕاس������تی كاری جوان و س������ینەمای تیاكرابوو، 
هەروەها فیستڤاڵی فیلمی كوردی بەڕێوەبەرایەتی سینەما ئەمەش 
چەند كارێك پێش������كەوتوو و جوانی لە خۆ گرتبوو هەموو بینەری 
سەرس������ام كرد، چونكە كارەكان لە ئاس������تێكی هونەری زۆر بەرزدا 

بوون.
* ئەو هەوڵانەی وەزارەتی رۆش������نبیری چۆن لێك دەدەیتەوە بۆ 
هاوكاریكردنی س������ینەمای كوردی كاری لەسەر دەكات، ئایا ئەمە 
كارێكی یەكلاكەرەوەیە بۆ دروس������تكردنی سینەمای كوردی یاخود 

دامەزراندنی دەزگایەكی سینەمای بە كارێكی ئەساسی دەبینێ؟
- دیارە مەبەس������ت و ئامانج لە دروستكردن و بەرهەمهێنانی هەر 
فیلمێكی كوردی جا لە هەر ش������وێنێك بۆ دروس������تبوونی سینەمای 
كوردییە، وەزارەتی رۆش������نبیریش لە هەوڵی جی������ددی داپە هەردەم 
پێش������وازی هونەرمەندایە و دەرگای بۆ واڵاكردن بۆ دروس������تكردنی 

سینەمای كوردی.

خۆیدا  ل������ە  خۆی  هونەر 
ماهیەتی تایبەتی مانایەكی 
قوڵ������ی هەی������ە، پەیامێك������ە 
زۆر ج������ار دەبێتە پردی لێك 
گەیش������تن لە نێ������وان نەتەوە 
جیاوازەكان پێش كەوتنی هەر 
نەتەوە و میللەتێك زۆر جاران 
بەندە بە پێشكەوتنی هونەرەوە 
ل������ە ب������ەر ئ������ەوەی زۆر جار 
پەیوەندییەكی روحی هەیە لە 
نێوان هونەر و تاكەكانی هەر 
كۆمەڵگەی  كۆمەڵگەیەك، 
ئێم������ەش وەك دەبین������رێ لە 
لە  خێرادایە  پێش������كەوتنێكی 
بەتایبەتی  رووەكانەوە  هەموو 
ئەم  دیارە  لایەنی هون������ەری، 
گۆڕانكاریی و پێشكەوتنانەش 
خاوەن  كەسانی  لەسەردەستی 
ئەزموون و ش������ارەزایی دێتە 
دی ك������ە ل������ە گۆڕەپانەكەدا 
دیار و بەرچاون و جەماوەریش 
راستییەن،  ئەم  گەواهیدەری 
هونەرمەند)مەریوان ئیبراهیم( 
هەر چەند تەمەنێكی زوودایە 
بەڵام  بڵێی������ن،  دەتوانی������ن  و 
گەنجێكی چاپوك و كەسێكی 
دیاری نێو ب������واری هونەری 
ش������انۆ و دراما كوردییە چ 
وەك نواندن چ وەك دەرهێنان 
هەر بۆیەش ئێمە بە چاكمان 
لە  پرسیارێك  بە چەند  زانی 
س������لێمانی هونەرمەند بەسەر 

بكەینەوە.

هونەرمەند مەریوان ئیبراهیم بۆ گوڵان:

تەلەفزیۆنەكان بەرامبەر 
كاری دراما كەمتەرخەمن

دیمانە / سۆران مارف كەریم
Soran_marf1980@yahoo.com

* هەندێك لە دەرهێنەرە كوردییەكانی كوردستانی باشور گلەیی 
ئەوەیان هەیە زیاتر هاوكاری دەرهێنەرەكانی ئێران دەكرێن بە بەراورد 

لەگەڵ دەرهێنەرانی ئێرە تۆ لەو رووەوە چی دەڵێیت؟
- خۆی ئەم قسەیە راس������تە كە رێگای زیاتر بە هونەرمەندانی 
دەرەوە دەدرێ������ت و ه������اوكاری دەكرێ������ن ئەمەش ن������ەك دەرهێنەران 
و س������ینەماكارانی كوردس������تان ئێران دەگرێتەوە بگرە ئەوانەی كە 
چەندین ساڵ دەرۆن و ئەم وڵاتەیان بەجێ هێشتووە دێتەوە دەڵێت لە 
هەندەران كاری فیلم سازی دەكەم هەرچەندە رەنگە نەزانێت ئەلف و 
بێی سینەمایش چییە لەگەڵ رێزم بۆ هەندێكیان هەر چۆنێك بێت 
هونەرمەندانی ئێران تەجروبەیان هەیە و سەلماندنووشیانە كە توانا و 
بەهرەیەكی زۆریان هەیە لەگەڵ ئەوەشدا هونەرمەندانی خۆمان تا 

رادەیەك پشت گوێ خراون.
* ئاستی دەرهێنەرەكانمان بە گشتی چۆنە و تۆ وەك دەرهێنەرێك 

چۆن توانیووتە لەوان جیاوازتر كار بكەیت؟
- دەرهێنەرەكانی ئێمەش هیچیان كەمتر نییە لە دەرهێنەرەكانی 
وڵاتانی چ������وار دەورمان تەنیا ئەوەیە ئ������ەوان تەجروبەیان لە ئێمە 
زیاترە و هیچی تر منیش هەروەك دەرهێنەرەكانی هاوەڵم كار دەكەم 
هەمووش������مان هەوڵ دەدەین كاری باش و جدی بكەینە دیاری بۆ 
جەماوەر و هونەر دۆستان و خزمەتێك پێشكەش بە هونەری كوردی 

بكەین.
* بە گش������تی رات چۆنە بەرامبەر ب������ەو كارە درامایانەی كە 

ئێستا كە ئەنجام دەدرێت و لە شاشەكان پێشكەش دەكرێن؟
- هی������چ كارێك بێ كەم و كوڕی نابێت ئەو زنجیرە درامایانەی 
ئێس������تاش كە لە س������ەر شاش������ەی تی ڤییەكان������ەوە نمایش دەكرێن 
هەمووی������ان كاری ج������وان و باش������ی بۆ كراوە، ب������ەڵام چۆنییەتی 
كاركردنی دەرهێنەرێك تاكو دەرهێنەرێكی تر دەگۆڕێت س������تافی 
كارەكان جیاوازی یان هەیەسەرەڕای ئەمەش دەكرێت هەوڵی زیاتر 
بدرێ������ت بۆ ئەوەی كارەكان جۆرە جیاوازییەك بە خۆیانەوە ببینن جا 

لە هەر بوارێكدا بێت.
* خاڵە لاوازەكانی درامای كوردی لە چییدا دەبینێتەوە؟

- ناتوانی������ن بڵێی������ن خاڵەكانی ئەوەندەن یاخود ل������ە یەكەوە تا دە 
ناكرێت، چونكە وەك لە پێش������ەوە باس������مان كردن كارێك تا كارێكی 
تر جیاوازی������ان هەیە ئیتر لە چیدایە ئەوە ئ������ەو كاتە دەزانرێت كە 
كارەكە دەبینین، ئەو كاتە لاوازییەكانیان دەردەكەوێت ئیتر لە چیدا 
بێ������ت خاڵی لاواز ەكان خۆی������ان دەردەكەون و جەماوەر و دەرهێنەر و 

ئەكتەرەكانیش هەستی پێدەكەن.
ئەو فیستڤاڵانەی كە ئەنجام دەدرێت تا چەند گرنگیان هەبووە 

لەسەر پێشخستنی هونەری شانۆو درما؟
- پێشتر وەڵامی ئەم پرسیارەم داوەتەوە، بەڵام هەموو فیستڤاڵێك 
گرنگی و تایبەتمەندی خۆی هەیە، بۆیە دەكرێت بووترێت جگە لە 

پێش خستنی هونەری كوردی هیچی تر لە خۆی ناگرێت.
* تا چەند لایەن������ی پەیوەندیدار هاوكاری ئێوە بوون بۆ ئەوەی 

زیاتر گرنگی بە كارەكانی خۆتان بدەن لە بواری دراما و شانۆ؟
- ئەگ������ەر هونەرمەندان خۆیان هەوڵ نەدەن هیچ لایەنێك نایەت 
دەس������تیان بگرێت و ئیش������یان بۆ بكەن، لە بواری شانۆ و سینەما 
س������اڵانە فیس������تڤاڵ دەكرێت لە رێگەی وەزارەتی رۆش������نبیرییەوە 
ئەمەش هەوڵێكی باشە، بەڵام لە بارەی دراماوە دەڵێم بەڕاستی زۆر 

كەمتەرخەمی ك������راوە لەلایەن تەلەفیزیۆنەكانەوە دەرهەق بە دراما، 
چونك������ە خۆیان كێ یان بوێ������ت رێی بۆ خۆش دەكەن بۆ كار كردن 
هونەرمەندیش هەیە س������اڵانە یاخود 3 س������اڵ سیناریۆیەك دادەنێت 
هەر وەڵامیش������ی نادەنەوە، بگرە سیناریۆكەش������ی دەفەوتێ و پێی 

دەڵێن خۆمان خۆش.
* ئایا پێت وایە ئێمە سینەمای كوردیمان هەیە؟

- بە فلیمێك و دوو فلیم ناتوانم بڵێم س������ینەمامان هەیە، بەڵام 
ئەگەر بێتو بەم شێوەیە دەستی هونەرمەندان بگرن و ستافی كاری 
باش������مان لە وڵاتانی دراوسێوە بۆ بێنن و وۆرك شۆپمان بۆ بكەنەوە 
لە هەموو بەشەكانی سینەمادا ئەوا پێم وایە دەتوانین ببینە خاوەنی 
س������ینەمای كوردی یاخود چەند كەسێك كە لە بوارەدا كار دەكەن 
بنرێنە دەرەوەی وڵات وۆرك ش������ۆپیان بۆ بكەن������ەوە بەتایبەتی لە 
بواری دەرهێنان و وێنەگرتندا كە ئەمە دەبێتە هۆكارێكی سەرەكی 
بۆ دروس������تكردنی فلیم، هەروەها هێنانی پێداویس������تییەكانی فلیم 
سازی،چونكە تاكو ئێستا ئێمە خاوەن كامێرایەكی 25 ملم نین دەبا 

هەوڵەكان جدی تربن بۆ درووست كردنی سینەمای كوردی .
* گرنگترین بەشدارییەكانت چین وەكو )شانۆ و دراما(؟

- وەك شانۆ تالێ و خەونێكی ئەرخەوان، نرخی ئازادی، قەڵای 
دمدم،مەم و زینی، پاس������ەوان، بازرگانی ڤینی������ا تەم تومان، وەك 
دراماش نمەخان، پاداش������ت، گوڵەكانی ماڵئاوایی سڵاو گوڵەكانی 

پاییز.
* ئەی ئێستا چ پرۆژەیەكتان لەبەردەستە؟

- لە خ������ۆ ئامادەكرندام وەك دەرهێنەر ب������ۆ فلیمی )پیاوێك لە 
ئاڵتون( لە لایەن بەڕێوەبەرایەتی هونەری س������ینەمای س������لێمانی، 
وەك ئەكتەریش لە خۆ ئامادەكردندام بۆ بەش������ی سێیەمی لە بەشی 
سێیەمی )گەردەلوول(دا، هەروەها بەشداری دەكەم لە شانۆگەری 

گۆمی شڵەقاو.
*پێ������ت وایە ئێمە زیاتر پێویس������تمان ب������ە كاری درامایە یاخود 

سینەما؟
- پێویس������تمان بە هەردووكیانە، چونكە هەریەكەو تامو چێژی 

تایبەتی خۆی هەیە. 
* هۆكارەكەی چییە؟

- س������ینەما س������تایلێكی تایبەتی خۆی هەیە و ئەو ئامێرانەی 
كاری س������ینەمای پێی دەكرێت جیاوازییەكی������ان هەیە لەگەڵ ئەو 
ئامێران������ەی كە درامایەكی������ان پێ دەكرێ������ت، هەروەها چۆنییەتی 
نووس������ینی س������یناریۆ لە س������ینەمادا زیاتر و ێنە دەدوێن، بەڵام لە 
درامادا زیاتر حیوار واتە قسەكردن دەبێت زۆر بێت من ناتوانم ئێستا 
جیاوازیی������ەكان هەموویان بڵێم، چونكە زۆرن و ناوترین بۆ ئەویە بە 

قسە و دوو قسە كۆتایی پێ بێنم.
* دوایین وتەت؟

- هی������وادارم نەك تەنیا وەزارەتی رۆش������نبیری بیر لەوە بكاتەوە 
ك������ە كار بۆ هونەرمەندان بكات با ئەوانەی توانای باش������یان هەیە 
ل������ە رووی ئابووری و ماددی������دا یاخود بڵێی������ن دەوڵەمەندەكانمان 
دەتوان������ن لە رێگای كەرتی تایبەت������ەوە كۆمپانیای بەرهەمهێنانی 
هونەری دروس������ت بكەن ئەویش دەبێتە هاندەرێك بۆ هونەرمەندان، 
هونەرمەندانی������ش دەكەنەوە خۆیان و كاری جوانتر پێشكەش������ی بە 

جەماوەرەكەیان دەكەن.

ئەو زنجیرە درامایانەی 
ئێستا كە لە سەر شاشەی تی 
ڤییەكانەوە نمایش دەكرێن 
هەموویان كاری جوان و باشی 
بۆ كراوە

 

بە فلیمێك و دوو فلیم 
ناتوانم بڵێم سینەمامان هەیە

بەڕاستی زۆر كەمتەرخەمی 
كراوە لەلایەن 
تەلەفیزیۆنەكانەوە دەرهەق 
بە دراما، چونكە خۆیان كێ 
یان بووێت رێی بۆ خۆش 
دەكەن بۆ كار كردن

دەوڵەمەندەكانمان دەتوانن 
لە رێگای كەرتی تایبەتەوە 
كۆمپانیای بەرهەمهێنانی 
هونەری دروست بكەن 
ئەویش دەبێتە هاندەرێك بۆ 
هونەرمەندان


